
kultura eta aisia

Liburuak

BADA Bizia lo aurreko Jokin Muñoz bat. Ahaztua, atzendua,
ezezaguna ez dakit, baina bada izan, eta irakurgarri, noski. Izan
zitekeen estreinakoa, Hausturak narrazio lana, 1995ekoa. Izan
zitekeen Atlantidara biajia bidaia liburua (nola definitu purrusta-
da kitzikagarri hori?). Haragia ahula da, ordea, eta Joan zarete-
nean aukeratu diot, nobela nola ez, genero erregea, iragarpen
txatxu bat eginda, eta gauzak daudenean, etorkizunean iraungo
duen genero bakarra izango baita, akaso besteak bere baitan
hartuta, nobela kreola. Edo, itxaron, ez al zen nobela hiltzen
ari? Berdin dio, Aingeru Epaltzak aurreratu zigun Muñozen
hau bikaina dela. Ikus dezagun.

Hiru pertsonaiaren gainean eraikitzen da kontakizuna: Alva-
ro, lehenik, nagusiki, bera baita narratzailea, bera zuzentzen bai-
tzaio Helenari, lagun izandako neskari. Helena dugu, hain
zuzen, bigarrenik, eta hirukia osatzen du Mikelek, Alvaroren
gazte garaiko adiskideak. Helena joana zaio dagoeneko, Mikel
inpentsan eroriko da Alvaroren txapitulan, jarri berri duen
bonba autoaren beste puska bat bailitzan, iragan hondarrak bor-
tizki harrotuz. Mikel mendetan iraunkortasuna eta leialtasuna
sobera estimatu dituen mundu ikuskera baten oinordekoa da.
Alvaro garaiokin hobeto ezkontzen diren ahuldade eta iraungi-
kortasun neurrigabe baten semea. Baina biak ala biak, Helena,
zera besterik ez dira: aurrekoek altxatutako etxea defendatu eta
iraunaraztera kondenatutako oinordeko ziztrin batzuk.

Eta, bai, euskal gatazkaren presentzia etengabe eta molestaga-
rria da hemen ere, Muñozek ohi dituen irudi gogor, kolpagarriez,
nolabait esatearren, apaindua, espaloi bazterrean botatako haur-
gorpu lehertu haien imajinaz, esaterako. Bai, Bizia lo hartako esti-
lo astun, zurrun, errepikakorra da hemengoa ere, obsesiboa, luze-
zabala, Helenari zuzentzen zaio bakarrizketa atsedenik gabean
Alvaro nahasia. Bai, Muñozen ibilbide literarioan aurkitzen diren
konstanteak ditugu hemen ere, ihesarekiko antsia, distantziaren
beharra, errebeldia indibiduala. Bai, errealismoa da hemengoa ere,
errealismo psikologikoa, existentzialista nahiago bada.

Baina, bikain, harrapatzen du belaunaldi bat, egiten du haren
erretratu gordin gupidagabe deserosoa, aitaren etxetik askatze-
ko aldarria, aurreko belaunaldiek eragiten duten karga arintze-
ko ariketa, eta egiten du aipatu erremintekin, egiten du ondo,
ados izan zein ez, egiten du zerbait mugiarazteko irakurlearen
barrunbeetan. Beraz, bada Bizia lo aurreko Jokin Muñoz bat,
kurioski, Jokin Muñozen antz izugarria duena. n

Joan zaretenean. 
Jokin Muñoz. 
Alberdania, 1997. 
168 orrialde. 11,80 euro.

Aitaren etxetik askatu

Ekain Martinez Lizarduikoak idatzi duen
Nahas-mahasa zientzia, natura eta teknologiari
buruz liburuak helburu argia du: azken
hamarkadetan zientziak argitu edo hankaz
gora jarri dituen hainbat ideia, teoria eta mis-
terio irakurle euskaldunari eskaintzea. Izan
ere, zientzialariek egiten dituzten aurkikun-

tza garrantzitsu askok
gure aurreko jakintzak
zalantzan jartzera gara-
matzate, gure burua
ikuspegi berrietara
egokituz. Planteamen-
du klasikoetatik urrun-
duz, zazpi multzotan

banatzen da lan
hau, eta horien
bidez jakintzaren ia
eremu guztietan
murgiltzeko parada
eskaintzen dio jaki-
minez hurbiltzen
den irakurleari. y

7 kolore.
Jon Arretxe. 
Erein.
205 orrialde. 
26 euro.

Nahas-mahasa...
Ekain Mtz.
Lizarduikoa.
Gaiak.
246 orrialde. 
22 euro.

Zientziak argitu dituen
ideiak ulertzeko

Jon Arretxek idazle bizkaitarraren azken libu-
rua zazpi ataletan banatuta dago eta bakoitza
kolore bati dagokio. Beltza eta zuria, hurre-
nez hurren, ibilbidearen hasiera eta bukaera
dira; horien bidez Arretxek erakusten du zein
diferentea izan daitekeen heriotzaren ikuspe-
gia kulturaren arabera. Idazlearen benetako
bizipenak dira liburu honetakoak, egoera
gogoangarriak; tristeak batzuk, beldurgarriak
bestetzuk, baina baita esperantzaz beteak ere.
Narrazioez gain, edizio dotoreko liburu
honek baditu bestelako osagaiak ordea: Cris-
tina Fernández arduratu da liburua ilustrazioz
janzten eta Francisco Ibañezek musika jarri
dio kolore bakoitzari,
irakurtzeaz gain libu-
rua entzun dezagun. y

Jon Arretxeren 
‘7 kolore’


